
Report: 
Марказий Осиё – Хитой билан савдо 

айланмасининг ярми Қозоғистон ҳиссасига 
тўғри келади 

Бош вазир Ўлжас Бектенов Шанхайда ўтган VII Хитой 
халқаро импорт кўргазмасида иштирок этди. Учрашувда 
вазир Хитойнинг Марказий Осиё давлатлари билан сав-
до айланмасининг ярмидан зиёди Қозоғистонга тегишли 
эканлигини таъкидлади. Унинг сўзларига кўра, келгусида 
“Ипак йўли электрон тижорати” тажриба ҳудудини барпо 
этиш юзасидан ҳамкорликни мустаҳкамлаш асосий ис-
тиқболли қадам бўлади. 

Халқаро кўргазмада Қозоғистон томони Хитой билан 
узлуксиз давлатлараро савдо, электрон тижорат, транс-
порт ва логистикани ривожлантириш, илғор IT-техноло-
гияларни жорий этиш борасида ҳамкорликни мустаҳ-
камлаш истагини билдирди. 

– Қозоғистон павильонлари Alibaba ва JD.com йирик 
савдо майдончаларида муваффақиятли фаолият юри-
тяпти, Douyin майдонида павильон очилмоқда, Қозо-
ғистонда рақамли савдо каналлари орқали логистикани 
осонлаштириш учун бонд омборлари ва мураккаб омбор 
инфратузилмасини барпо этиш тадбирлари давом этяп-
ти, – деди у.

Шунингдек, Бектеновнинг сўзларига кўра, Хитойдан 
Европага қуруқликдан юк ташишнинг 80 фоизи Қозоғис-
тон орқали ўтади.

– Ҳозирда “Ғарбий Европа – Ғарбий Хитой” халқаро 
транзит йўлаги, Ляньюньган портидаги логистика мар-
кази, Сиань қуруқ портидаги юк терминали, Хитой билан 
чегарадаги учинчи темир йўл ўтиш пункти ва бошқа йирик 
инфратузилма лойиҳалари трансконтинентал иқтисодий 
йўлаклар тизимини такомиллаштириш, товар айирбош-
лаш ҳажмини ошириш ва икки мамлакат халқи фаровон-
лигини юксалтиришга қаратилган, – деди бош вазир.

Anadolu:
ALSTOM компанияси 2028 йилгача 

Қозоғистонга 117та локомотив олиб келади
Франциянинг ALSTOM компанияси 2028 йилгача “Қо-

зоғистон темир йўллари” МКга 117та локомотив етказиб 
беради. 

“Франциянинг Société Générale банки локомотивларни 
харид қилиш учун кам фоизли молиялаштириш йўллари-
ни таклиф қилмоқда”, дейилади “Қозоғистон темир йўли” 
миллий компанияси маълумотида.

ТАСС:
Астана ва Париж 36та ҳужжат имзолади

Қозоғистон ва Франция ҳамкорлик бўйича 36та ҳуж-
жатни имзолади. У умумий қиймати 2,2 миллиард доллар 
бўлган 14 та тижорат битимини ўз ичига олади.

Давлат ташрифи чоғида Қ. Тўқаев Астанада Франция 
тараққиёт агентлиги (AFD) ваколатхонаси очилганини ҳам 
маълум қилди.

– Яқинда Астана шаҳрида Франция тараққиёт агент-
лигининг ваколатхонаси очилди. Биз унинг фаолиятини 
қўллаб-қуввватлаймиз. Шунингдек, халқаро транспорт 
йўлакларини ривожлантириш муҳим аҳамиятга эга экан-
лигини таъкидладик. Қайта ишлаш саноати соҳасида 
логистика инфратузилмаси ва коммуникацияларини 
кенгайтириш масалаларини муҳокама қилдик, – деди ҚР 
Президенти.

Daryo: 
2025 йилга мўлжалланган қонун лойиҳаси 

ишлаб чиқилмоқда
Ноябрь ойида ўтган Ҳукумат йиғилишида ҚР Адлия 

вазири Азамат Есқараев 2025 йилга мўлжалланган қонун 
лойиҳасини ишлаб чиқиш режасини тақдим этди. Лойиҳа 
доирасида иқтисодий фаолликни оширишга қаратилган 
“Банклар тўғрисида”ги янги қонун ва унга илова қилин-
ган қонун лойиҳаси ишлаб чиқилади. Вазирнинг нутқини 
Daryo нашри намойиш этди. 

Режа лойиҳасига кўра, 2025 йилда соғликни сақлаш, 
ҳуқуқбузарликларнинг олдини олиш, муқобил энергетик, 
телекоммуникация ва бошқа соҳаларда 19та қонун лойи-
ҳасини ишлаб чиқиш режалаштирилган. Улардан олтита-
си янги таҳрирда тайёрланган бўлса, 13тасида амалдаги 
қонунларга ўзгартиришлар киритиш кўзда тутилган.

      24.kz.  маълумотлари асосида.

Қадрли муштарий!
2025 йилнинг биринчи ярим йил-

лигига даврий нашрларга обуна 
қизғин давом этмоқда. 

Мустақиллик билан тенгдош 
халқ минбари ва овози, фахри 
саналмиш нашр омма ва давлат 
ўртасидаги олтин кўприк – доно 
маслаҳатгўй вазифасини ҳалол 
ва виждонан адо этмоқда. Ҳамиша 
шундай бўлиб қолади.

Маънавий жиҳатдан юксалиб, камолот сари интилмоқ 
истасангиз, кун сайин вилоят янгиликларидан воқиф 
бўлмоқни ихтиёр айлаб, оламшумул воқеалардан бохабар 
бўлай десангиз, ҳеч иккиланмай суюкли «Жанубий Қозоғис-
тон» рўзномасига ёзилинг.

Туркистон вилоятининг «Жанубий Қозоғистон» ижти-
моий-сиёсий газетаси таҳририятидаги рақобатбардош, 
изланувчан жамоа доим сизларнинг орзуингиздаги жиҳат-
ларга эътибор қаратишга, маънавий хизмат кўрсатишга 
шай.

 � Обуна–2025

6 ойга обуна баҳоси:
«Қазпошта» ҲЖ орқали – 

3415,50 тенге;

 Вилоят ижтимоий-сиёсий газетаси

(Давоми 3-бетда).

“ЖАНУБИЙ 
ҚОЗОҒИСТОН” – 

ДОНО ДЎСТИНГИЗ, 
ҲАМКОРИНГИЗ!

НАШР 
КЎРСАТКИЧИ: 

65466

Қасим-Жўмарт Тўқаев 
Марказий Осиё минтақавий 
иқтисодий ҳамкорлик дас-
турининг 23-чи вазирлар 
анжуманида иштирок этиш 
учун Астанага ташриф 
буюр ган Осиё тараққиёт 
банки президенти Масацугу 
Асакава билан учрашди.

Давлат раҳбари фахрий меҳ-
монни Қозоғистон ва Осиё тарақ-
қиёт банки ўртасидаги самарали 
муносабатларнинг 30 йиллиги 
билан табриклади. Қ. Тўқаев 
мамлакатимиз ушбу молия инс-
титути билан ҳамкорликнинг 
стратегик хусусиятини, шунинг-
дек, банкнинг мамлакатимиздаги 
йирик инфратузилма лойиҳала-
рини амалга ошириш ва миллий 
молия тизимини мустаҳкамлашга 
қўшаётган ҳиссасини юксак қадр-
лашини таъкидлади.

Осиё тараққиёт банки 1994-
2024 йилларда Қозоғистонда 
умумий қиймати қарийб 7 мил-
лиард доллар бўлган лойиҳа-

ларни молиялаштирган. Хусусан, 
банк Ғарбий Хитой – Ғарбий Ев-
ропа халқаро транспорт йўлаги 
қурилишида, шунингдек, Ақтўбе 
– Қандиғаш йўлини қайта таъ-
мирлашда иштирок этди.

Қозоғистон Президенти янги 

устувор йўналишларда қўшма 
чора-тадбирларни давом этти-
риш муҳимлигини таъкидлади. 
Давлат раҳбари Қозоғистонда 
иқтисодиётни эркинлаштириш, 
сармоявий муҳитни яхшилаш ва 
мамлакатнинг иқтисодий сало-

ҳиятини юксалтириш учун зарур 
шарт-шароитлар яратиш бораси-
да тадбир лар давом этаётганини 
таъкидлади. 

Akorda.kz.
 маълумотлари асосида.

Кўп қиррали сармоявий 
ҳамкорлик даври

ДАВЛАТ РАҲБАРИ ОСИЁ ТАРАҚҚИЁТ БАНКИ ПРЕЗИДЕНТИ МАСАЦУГУ АСАКАВАНИ ҚАБУЛ ҚИЛДИ

Вазирга Арис шаҳри ҳамда 
Ўрдабоши ва Чордара туман-
ларида амалга оширилаётган 
лойиҳалар тақдим этилди. Ви-
лоят ҳокими сув тежовчи техно-
логияларни жорий этиш, қиш-
лоқ хўжалиги маҳсулотларини 
чуқур қайта ишлашга устувор 
аҳамият берилаётганига алоҳи-
да эътибор қаратди.

Келгуси беш йилда 216 минг 
гектар майдонда сувни тежовчи 
технологияларни жорий этиш 
режалаштирилган, бу обикор 
майдонларнинг 40 фоизини 
ташкил этади. Айни пайтда 
бундай технологиялар 50 минг 
гектар майдонда жорий этил-
ган. Суғориш тизимларидан 
фойдаланиш имкониятларини 
ошириш мақсадида учта маҳал-
лий корхона ишга туширилди. 

Улар вилоят ва қўшни минтақалар-
ни сувни тежовчи технологиялар 
билан таъминлайди.

Туркистон вилоятида йилига 100 
минг гектар майдонга пахта экилиб, 
ундан 300 минг тоннадан ортиқ ҳо-
сил олинади. Вилоятда пахтанинг 
элита навларини етиштириш ва 
уни чуқур қайта ишлашни ўз ичига 
олган пахта-тўқимачилик кластери 
ташкил этилмоқда. Лойиҳанинг 
амалга оширилиши 141 миллиард 
тенге миқдоридаги сармояларни 
жалб қилиш ва пахта ҳосилдорли-
гини 2,5 баравар ошириш имконини 
беради, натижада 4 минг иш ўрни 
яратилади.

Қишлоқ хўжалиги вазири ва ви-
лоят ҳокими Арис шаҳрида ҳам бў-
либ, пахтачиликни ривожлантириш 
истиқболларини муҳокама қилди. 

Вазирнинг ташрифи Чордара 
туманида давом этиб, у деҳқон-
ларнинг саволларига жавоб берди, 
келгуси йилда қишлоқ хўжалигини 
имтиёзли молиялаштириш ҳаж-
мини 900 миллиард тенгега етка-
зиш режалаштирилганини, шундан 
дастлабки 100 миллиард тенге 
жорий йилнинг декабрь ойида фой-
даланишга ажратилишини маълум 
қилди. Қишлоқ хўжалиги техника-
сини йилига 8-10 фоизгача янгилаш 
мақсадида 200 миллиард тенге аж-
ратиш режалаштирилган.

Сафар якунлари бўйича вазир 
мутасаддилар зиммасига вилоят 
агросаноат мажмуаси инфратузил-
масини янада яхшилашга қаратил-
ган қатор вазифаларни юклади.

ҚР қишлоқ хўжалиги вазири 
минтақадаги долзарб лойиҳалар 
ва долзарб муаммолар билан та-
нишди.

Вилоят ҳокимининг 
матбуот хизмати.

КЛАСТЕР – ПАХТАЧИЛИК 
ТАРМО£ИНИНГ ИСТИªБОЛИ

Қозоғистон жаҳон 
ОАВларида: 

Қозоғистон Республикаси Қишлоқ хўжали-
ги вазири Айдарбек Сапаров хизмат сафари 
билан Туркистон вилоятига келиб, минтақа 
раҳбари Дархан Сатибалди ҳамроҳлигида 
вилоят деҳқонлари билан учрашди. 

Ижтимоий ҳамён: 

«Ижтимоий ҳамён» – Қозоғистон фуқароларига давлат томонидан 
қўллаб-қувватланадиган чора-тадбирларнинг очиқлиги ва шаффоф-
лигини таъминловчи лойиҳадир. Давлат раҳбари Қасим-Жўмарт Тў-
қаев “Адолатли Қозоғистон: қонун ва интизом, иқтисодий тараққиёт, 
ижтимоий некбинлик” Мактубида  Ҳукуматга ушбу лойиҳани 2025 йил-
дан эътиборан тўлиқ амалга ошириш борасида топшириқ берди.

2025 ЙИЛДА ҚОЗОҒИСТОНЛИКЛАРНИ
 НИМА КУТМОҚДА?

Сиёсат ва иқтисодиёт

Адиб Одил Ёқубов ўқиган 
кўҳна илм маскани – Қарноқ 
қишлоғидаги аллома Маҳмуд 
Қошғарий номли мактаб-ли-
цейига оқсоқоллар кенгаши 
сардори Тўлқин Саидмуро-
дов, газета бош муҳаррири 
Райимжон Алибоевлар билан 
ташриф буюрдик. Ўзбекистон 
халқ ёзувчиси Одил Ёқубов 
бир қаватли эски бинода ўқи-
ган.

Директор Артур Асоев билан 
суҳбатимиз мактабнинг ўтган 
ўқув йилида эришган ютуқлари, 
маънавият ҳамда обуна маса-
лалари мавзуида кечди. Кел-
гуси ярим йилликка 100 нусха 
газета обунаси шартнома асо-
сида давом эттириладиган бўл-

ди. Таҳририят номидан мактаб 
маъмуриятига ташаккурнома 
тақдим этилди.

Қозоғистон миллий акаде-
мияси академиги, ёзувчи Қул-
бек Ергўбекнинг “Адамның бір 
қызығы бала деген” китоби 
Абай мукофотига сазовор бўл-
ганлиги ҳамда ушбу асарни ўз-
бек тилига ўгирган Қозоғистон 
Ёзувчилар уюшмаси аъзоси 
Долимжон Сайфуллаевлар би-

лан китобхонлар учрашувини 
уюштириш ҳақида гап борди. 
Мактаб директори А. Асоев 
ўқувчилар сонининг кўпайиши 
муносабати билан келгуси йили 
мактаб ҳовлисида янги ўқув 
биноси қурилиши хусусидаги 
хушхабардан воқиф этди. 

Аксарият битирувчилари 
давлат гранти асосида олий 
ўқув юртларида таҳсил олаёт-
ган мактабнинг ўқитувчиларига 
ёш авлод таълим-тарбияси 
йўлида омад ва янги зафарлар 
тилаймиз. 

Ш. МАДАЛИЕВ.
Тасвирларда: учрашувдан 

лавҳалар.

Муаллиф тасвирлари.

Кентов 

ТУРКИЙ ХАЛҚЛАР АЛЛОМАСИ – 
МАҲМУД ҚОШҒАРИЙ 

НОМИДАГИ МАКТАБДА 

Кўп этносли мамлакатимизда ҚР Президенти Қ. Тўқаевнинг 
ташаббуси, саъй-ҳаракатлари билан тараққиётимиз мезони 
бўлган тинчлик, тотувлик, дўстлик ва ҳамжиҳатлик давлати-
миз сиёсатининг устувор йўналишларидан бирига айланди. 

Ўтган йили вилоят ҳокими Дархан Сатибалди раҳбарлигида 
вилоят марказининг янги шаҳар қисмида муҳташам “Дўстлик уйи” 
пойдеворига биринчи ғишт қўйилган эди. Муҳташам дўстлик ко-
шонасида шу йил март ойининг дастлабки байрами шукрона куни 
муносабати билан барча этномаданият бирлашмалари ташкилот-
лари вакиллари учрашиб, тинчлик ва ҳамжиҳатлик истиқболлари-
га бағишланган анжуман ўтди. Мана, орадан бир йилга яқин вақт 
ўтиб, у фойдаланишга берилди. Тантанали тадбирда ҚР Прези-
денти, Қозоғистон халқи Ассамблеяси раиси Қасим-Жўмарт Ке-
мелули Тўқаев иштирок этиб, барча этномаданият бирлашмалар 
вакилларини муборакбод этди, элнинг бирлиги, тотувлиги давла-
тимиз сиёсатининг асоси эканлигини яна бир карра таъкидлади. 
Дўстлик уйида барча этномаданият бирлашмалари қаторида ўз-
бек этномаданият бирлашмасига ҳам жой ажратилган. 

Вилоят ўзбек этномаданият бирлашмаси раиси Баҳодир Ирис-
метов фахрий санъаткор Файзулла Мирзаҳмедовнинг хонадони-
даги мусиқа асбоблари музейидаги ноёб экспонатлар “Дўстлик 
уйи” жавонини безаб турганлигини фахр билан эътироф этади. 
Кошона пойдеворига илк ғишт қўйиш тадбирида вилоят ҳокими 
Дархан Сатибалди, вилоят оқсоқоллар кенгаши раиси Сўзоқбой 
Абдиқулов билан бирга вилоят “Үлес” хайрия жамғармаси ҳамда 
Туркистон шаҳар ўзбек этномаданият бирлашмаси раиси Райим-
жон Қўчқоров, фаоллардан Замир Муҳамаджонов, Бекзод Ҳаби-
бовлар иштирок этишганди.

Ш. МАДАЛИЕВ.
Тасвирларда: тадбирдан лавҳалар.

Муаллиф тасвирлари.

ҚР Мустақиллигига – 33 йил

ҚУДРАТИМИЗ – 

АҲИЛЛИКДА

Вилоят соғликни сақлаш 
бошқармасининг кенгайти-
рилган мажлиси ўтди. Вилоят 
ҳокими ўринбосари Бейсен-
бай Тажибаев раислик қилган 
мажлисда бошқарманинг 9 
ойлик ҳисоботи, бепул тиббий 
ёрдам ва мажбурий суғурта 
доирасидаги ва чақалоқлар 
ўлимининг олдини олиш ма-
салалари муҳокама қилинди. 

– Вилоят ҳокими Дархан Са-
тибалдининг топшириғига муво-
фиқ, соҳа узлуксиз қўллаб-қув-
ватланмоқда. 2024 йилда дав-
лат тасарруфидаги ва хусусий 
тиббиёт муассасаларига қатор 
муҳим вазифалар юкланган. 
Уларнинг энг асосийси – иш 
кўрсаткичларини яхшилаш ва 
аҳолини сифатли тиббий ёр-
дам билан таъминлаш. Ҳар 
бир муассаса раҳбари ишни 
тўғри ташкил қилиб, иш сифа-
ти ни яхшилаши зарур, – деди 
Б. Тажибаев.

Вилоят ҳокимининг 
матбуот хизмати. 

ТИББИЁТ СОҲАСИ 
ДОИМИЙ ЭЪТИБОРДА

Туркистон шаҳридаги 
“Ақжайық” мусиқа мак-
табида вилоят балоғатга 
етмаганлар ва уларнинг 
ҳуқуқларини муҳофаза 
қилиш комиссиясининг 
навбатдаги мажлиси ўтди. 
Уни вилоят ҳокими ўрин-
босари, комиссия раиси Б. 
Тажибаев олиб борди.

Тадбирда комиссия аъзо-
лари, жамоат ташкилотлари 
вакиллари иштирок этди. Кун 
тартибида қатор муҳим ма-
салалар муҳокама қилинди. 
Мажлисда вилоят полиция де-
партаментининг Йўл-патруль 
хизмати раҳбари, полиция 
полковниги Ермек Ўсербаев 
маъруза қилди. 

У балоғатга етмаганлар 
орасидаги жиноят ва ҳуқуқбу-
зарликларнинг олдини олиш 
юзасидан олиб борилган иш-

лар тўғрисида ҳисобот берди. 
Болалар тунги вақтда ота-
оналар ёки қонуний вакилла-
рисиз юрса, уларга нисбатан 
чора кўрилади. 22.00дан кейин 
болаларни киритган тадбир-

корлик иншоотларининг соҳиб-
ларига жарима солинган. Улар 
билан учрашувлар ўтказилиб, 
тушунтириш ишлари юритил-
ган.

Балоғатга етмаганларга 
нисбатан содир этил ган жи-

ноятлар юзасидан Сайрам, 
Сариоғоч, Жетисай туманлари 
полиция ва таълим бўлимлари 
раҳбарлари ҳам ҳисобот бе-
ришди.

Вилоят ҳокимининг 
матбуот хизмати.

Сўнгги йилларда вилоятимизга 
сармоя жалб қилиш ишлари жадал 
юритилмоқда. Бунинг учун чет дав-
латларнинг йирик компаниялари 
вакиллари билан учрашувлар ўткази-
либ, шартномалар тузилмоқда.

Вилоят ҳокими ўринбосари Нуралхан 
Кўшеров Қатар давлатидан келган “Trust 
for Trading Co” компанияси бош директори 
Солиҳ Жобир Ал-Марий билан учрашди. 
Унда томонлар сутли туяларни Туркистон 
минтақасига олиб келиб, кўпайтириш ма-
салаларини муҳокама қилишди. Хусусан, 
сармоядорлар Қатардан туяларни олиб 
келиб боқиш, уларни маҳаллий чорвадор-
ларга сотишни кўзламоқда. Улар туя су-
тини Туркистон шаҳридаги “Golden Camel” 
заводига ўтказади. 

Ҳозир “Golden Camel” заводи туя сути-
ни 850 тенгедан қабул қилиб, ундан қуруқ 
маҳсулот ясаб, Хитойга экспорт қилмоқда. 

Вилоят ҳокими ўринбосари минтақа 
иқтисодиётига ижобий таъсир кўрсата-
диган, янги иш ўринларини очишга имкон 
берадиган ҳар қандай ташаббус қўллаб-
қувватланишини алоҳида таъкидлади.

Вилоят ҳокимининг 
матбуот хизмати.  

БАЛОҒАТГА ЕТМАГАНЛАР

ТАРБИЯСИ – УСТУВОР ВАЗИФА

ТУЯЧИЛИК ЯНАДА РИВОЖЛАНАДИ

Саврон туманида кузги ободонлаш-
тириш ишлари бошланди.

Жорий йили кузги дарахт кўчатларини 
экиш тадбирида ҳудудларнинг иқлимига 
мослаштирилган 25 минг туп турли дарахт 
ўтқазиш режаланмоқда. Хайрли тадбирга 
вилоят табиий захиралар ва табиатдан 
фойдаланишни созлаш бошқармаси ҳам 
салмоқли ҳисса қўшмоқда. Хусусан, таш-
килот Саврон туманига 25 минг туп дарахт 
кўчатларини етказиб берди. Унинг 20 минг 
тупи қайрағоч ҳамда 2 минг тупи мевали 
дарахтлардир.

Шанбаликда туман ҳокими Мақсат Тан-
ғатаров, давлат хизматчилари, бюджет 
ташкилотлари, туман аҳолиси иштирок 
этишди.

*** 

Тўлебий туманида умумхалқ шанба-
лиги уюштирилди. Тадбирда кўча бўй-
лари, ариқлар ахлатдан тозаланди. 

Аҳоли манзилларини ободонлаштириш 
жараёнида истироҳат боғи ва хиёбонлар-
га кўчатлар ўтқазилди.

Туман ҳокими Еркеғали Алимқулов, 
маслаҳат раиси Нурлан Қўйбағаров, фах-
рийлар кенгаши раиси Атирхан Шинғис-
баев, маслаҳат депутатлари, фахрийлар, 
кўнгиллилар, ОАВ вакиллари билан бирга 
“Тўлебий бобо” истироҳат боғи ҳудудига 
кўчат ўтқазишди.

Шанбаликда 5000га яқин одам иштирок 
этиб, 4000га яқин дарахт кўчати ўтқазил-
ди. Шунингдек, тадбирга 70та техника са-
фарбар қилинди. 

Вилоят минтақавий 
алоқалар хизмати.

ДАРАХТ КЎЧАТЛАРИ 
ЎТҚАЗИЛМОҚДА

ЛОЙИҲА ҚАНДАЙ БОШЛАНДИ? 

“Ижтимоий ҳамён” лойиҳаси 2020 йилда, хусусан, коронави-
рус эпидемияси муносабати билан ишга туширилган. Шу пайт-
да ишсиз фуқароларга ижтимоий ёрдам сифатида 42 500 тенге 
ажратилди. Бироқ, кўплаб фуқаролар ҳисоб-рақам очишда 
муаммоларга дуч келдилар.

Давлат раҳбари 2020 йилда Қозоғистон халқига Мактубида 
ижтимоий ҳамённи жорий этиш ташаббуси билан чиқди ва 
ижтимоий тўловлар тизимини рақамлаштириш зарурлигини 
таъкидлади. Ўтган йилдан бошлаб мазкур лойиҳа фуқаролар-
нинг айрим тоифаларини дори воситалари билан таъминлаш, 
мактаб ўқувчиларини бепул ва арзон овқат билан таъминлаш 
хизматларини кўрсатиш билан тажриба тартибида амалга 
оширилмоқда. Ушбу  хизматдан фойдаланиш учун App Store ва 
Play Marketда мавжуд eGov Mobile иловасини юклаб олишингиз 
керак.

Президент топшириғига кўра, Ҳукумат 2025 йилдан “Ижти-
моий ҳамён”ни тўлиқ жорий этиш тадбирларини бошлади.

– Рақамли тараққиёт, инновациялар ва аэрокосмик саноат 
вазирлиги, Меҳнат ва аҳолини ижтимоий ҳимоя қилиш вазир-
лиги, Соғликни сақлаш ва Маориф вазирликлари вилоятлар 
ҳокимликлари билан ҳамкорликда 2025 йил 1 январдан бош-
лаб “Ижтимоий ҳамён”нинг жорий этилишини таъминлайди. Шу 
муносабат билан 1 декабрга қадар “Ижтимоий ҳамён”га кири-
тилган давлат хизматлари тизимини тасдиқлаш зарур, – деди 
бош вазир Ўлжас Бектенов Ҳукумат йиғилишида.

Лойиҳада ҳар бир оилага ижтимоий мавқеидан келиб чиқ-
қан ҳолда давлат томонидан кўрсатилиши жоиз барча  ёрдам 
турлари кўрсатилади. Шунингдек, қўллаб-қувватлашдан келиб 
чиққан ҳолда давлат томонидан бериладиган ёрдам миқдори 
кўрсатилади.

ЎҚУВЧИЛАРНИ БЕПУЛ ВА 
АРЗОНЛАШТИРИЛГАН ОВҚАТЛАНИШ

 БИЛАН ҚАМРАБ ОЛИШ

Таълим вазирлиги Рақамли тараққиёт, инновациялар ва 
аэрокосмик саноат вазирлиги билан биргаликда eGov Mobile 
мобиль иловасидаги “Ижтимоий ҳамён” орқали мактабларда 
бепул овқатланиш бўйича тажриба лойиҳасини ишга туширди. 
Лойиҳа ота-оналарга хизматларни фаол олиш, фарзандлари-
нинг мактаб ошхоналарига ташрифини назорат қилиш ва им-
тиёзли овқатланиш учун рақамли ваучерлардан фойдаланиш 
имконини беради.

Тизимда боланинг мактабдаги овқатланиши ҳисобга олина-
ди ва ота-оналар ҳам бу ҳақда eGov Mobile иловасидаги “Ижти-
моий ҳамён” орқали маълумот олади. Ота-оналар ҳам давлат 
томонидан қўллаб-қувватланаётган чора-тадбирлар сифати 
ҳақида фикр-мулоҳаза қолдиришлари мумкин. Унинг асосида 
хизмат кўрсатиш далолатномаси тузилади ва тўлов учун чек 
берилади.

Айни пайтда 15 минтақадаги  250та мактабда озиқ-овқат 
маҳсулотларини рўйхатга олиш тизими амалга оширилмоқда. 

“ИЖТИМОИЙ ҲАМЁН” ОРҚАЛИ 
БЕПУЛ ДОРИ-ДАРМОНЛАРНИ 

ҚАНДАЙ ОЛИШ МУМКИН?

Бунинг учун eGov mobile иловасида рўйхатдан ўтишингиз 
керак, агар Сиз аввал рўйхатдан ўтган бўлсангиз, идентифи-
кациядан ўтишингиз жоиз. Сўнг бемор “Ижтимоий ҳамён” бў-
лимидаги асосий саҳифага ўтади ва “Дори-дармон таъминоти” 
йўлини танлайди. Кекса фуқаролар ёки ушбу хизматлардан 
фойдалана олмайдиганлар учун поликлиникага ташриф буюр-
ганларида Face-ID ва веб-камералар ёрдамида идентифика-
циядан ўтиш кифоя, шундан сўнг беморга тегишли дори-дар-
монлар берилади.

ҚР Соғликни сақлаш вазирлиги маълумотларига кўра, ушбу 
тажриба лойиҳасида мамлакат бўйлаб 700дан ортиқ тиббиёт 
ташкилоти иштирок этмоқда, 93 мингта рецепт бўйича дори 
воситалари берилган. Шундай қилиб, энди беморларга қоғозли 
рецепт олиш мақсадида шифокор билан учрашиш учун вақт 
сарфлашнинг ҳожати йўқ, ҳамшира навбат кутмасдан, зарур 
дорини мустақил равишда тарқатади.

Шунингдек, вазирликда қайд этилишича, беморларни дори 
воситалари билан таъминлашда ноқонуний муомала, қалба-
килаштириш ва бошқа ҳуқуқбузарликларнинг олдини олиш 
мақсадида “ҳамён”дан фойдаланиш қулайлик ва тўлиқ шаф-
фофликни таъминлайди.

ЛОЙИҲАНИ РАҚАМЛАШТИРИШ 
ЖАРАЁНИ ҚАНДАЙ КЕТМОҚДА?

“Ижтимоий ҳамён” бу – давлат томонидан қўллаб-қувватла-
надиган барча турдаги чора-тадбирлар ҳақида хабар бериш, 
тақдим этиш учун ягона дастур. Давлат томонидан қўллаб-
қувватлаш чора-тадбирлари босқичма-босқич мазкур дастурга 
ўтказилмоқда ва ҳар бир фуқарога давлат ёрдамининг қайси 
турларидан фойдаланиши мумкинлиги ҳақида хабарнома юбо-
риляпти”, дейилади вазирликнинг жавобида.

Рақамлаштириш хато ва камчиликлардан қочиш имконини 
беради.

“Шундай қилиб, фуқаро нафақат давлат томонидан қўл-
лаб-қувватланадиган барча турдаги ёрдамни, балки давлат 
харажатлари миқдорини ҳам кўра олади”, дейилади вазирлик 
хабарида.

Ижтимоий ҳамёнга ўтказилган тўловларни нақд пулда олиб, 
 шахсий банк ҳисобига ўтказиб бўлмайди. 

“Дастлаб “Ижтимоий ҳамён” лойиҳаси орқали давлат то-
монидан қўллаб-қувватлаш чоралари пул кўринишида эмас, 
балки аниқ чора-тадбирлар кўринишида амалга оширилади. 
Масалан, ногиронлар учун иссиқ овқат, дори-дармонлар ёки 
техник воситалар ва бошқалар. Ва давлат томонидан қўллаб-
қувватлаш чора-тадбирлари доирасида кўрсатилган хизмат-
ларга сарфланган маблағ якуний ҳисоботда акс эттирилган”, 
дейилади вазирликнинг жавобида.

ФУҚАРОЛАРНИНГ ШАХСИЙ 
МАЪЛУМОТЛАРИ ҚАНДАЙ ҲИМОЯЛАНГАН?

“Айни пайтда “Электрон ҳукумат”нинг eGov mobile мобиль 
иловаси доирасида “Ижтимоий ҳамён” алоҳида хизмат си-
фатида ишга туширилган. Шу билан бирга, фуқаролардан 
“Ижтимоий ҳамён” лойиҳасига шахсий ҳужжатлар талаб қилин-
майди. Шахсий маълумотларни ҳимоя қилиш, сақлаш ва қайта 
ишлаш барча даражаларда таъминланади”, дея таъкидланади 
Рақамли тараққиёт вазирлиги жавобида.

                    24.kz. маълумотлари асосида.

Ижтимоий 
ҳамён: 

2025 ЙИЛДА 
ҚОЗОҒИСТОНЛИКЛАРНИ

 НИМА КУТМОҚДА?

Тўлебий туманида ёшлар 
сиёсатига оид вазифаларни 
ҳаётга татбиқ этиш масалала-
ри муҳокамасига бағишлан-
ган йиғилиш ўтди.

Тадбирда туман маслаҳати 
депутатлари, фаоллар, хотин-
қизлар қўмитаси вакиллари 
ва қишлоқ оқсоқоллари, ту-
ман фахрийлар кенгаши ҳамда 
“АМАNАТ” партияси аъзолари 
ва таклиф этилган ёшлар ишти-
рок этдилар.

Учрашувни туман ҳокими 
ўринбосари С. Дуйсебаев очиб, 
мамлакатимизда амалга оши-
рилаётган туб ислоҳотлар ва 
уларнинг аҳамияти, халқимиз 
ҳаётига таъсири, асосий усту-
вор йўналишлари тўғрисида ва 
ёшлар ўртасида ватанпарвар-
лик, фидойилик ҳиссиётларини 
шакллантириш, Ватанга муҳаб-
бат, юрт тинчлиги, Ватан мус-
тақиллигининг қадрига етишдек 
улуғвор ҳис-туйғуларни уйғо-
тиш каби долзарб бўлган маса-
лаларга тўхталди. 

Маърузачилар сўзга чиқиб, 
ёшларнинг етакчи кучга айла-
наётганини таъкидладилар. 
“Өркен” Ёшлар маркази лойи-
ҳаси доирасида ёшлар орасида 
ҳуқуқбузарликларнинг олдини 
олиш, уларнинг бўш вақтидан 
унумли фойдаланиб, турли 

маданий-маърифий тадбирлар 
ўтказиш кўзлангани, иқтидорли 
ёшлар аниқланиб, уларга қўл-
лов кўрсатилгани, “Ақжаулық” 
лойиҳаси бўйича қишлоқларда 
“Қиз ўсса – элнинг кўрки” про-
филактик тадбир ўтказилгани 
ва уларда 1000дан зиёд қизлар 
иштирок этгани айтилди. Тад-
бирларда адлия, ички ишлар, 
соғликни сақлаш ходимлари, 
вояга етмаганлар ишлари бўйи-
ча комиссия вакиллари, омма-
вий ахборот воситалари ходим-
лари, туман фаоллари ҳамда 
ота-оналар ва ёшлар иштирок 
этишди. 

“Биз буюк юрт келажагимиз!” 
лойиҳасидан кўзланган мақ-
сад – ёшларни Ватан равнақи 
йўлида бирлаштириш ҳамда 
умуминсоний қадриятларга 
ҳурмат ҳиссини кучайтиришдан 
иборат.

“Спорт – соғлом турмуш тар-
зи калити” лойиҳаси доираси-
да “Ёшлар имконият маркази” 
туман ва шаҳарда фаолият 
юритаётган спорт мактаблари 
ва “Нуржансери” спорт клуби 
билан ҳам ҳамкорлик қилиб 
келмоқда. Байрамларда спорт 
соҳасида залворли ютуқларга 
эришаётган ёшлар билан спорт 

фахрийлари ҳам иштирок эти-
шади. Бундан ташқари ёшлар 
ишлаётган ташкилотлар ва 
корхоналарда ҳам марказ томо-
нидан турли спорт мусобақала-
ри ташкил этилмоқда. Ёшлар, 
ўсмирлар ва болалар учун қиш-
лоқларда спорт майдончалари 
қурилмоқда. 

Жамиятимизда тобора мус-
таҳкам ўрин эгаллаб бораётган 
қатлам – тадбиркор, ишбилар-
мон ва деҳқонлар манфаатла-
рини ифодалаш, улар фаолия-
тини янада ривожлантириш 
“АМАNАТ” партиясининг усту-
вор дастурий вазифаларидан 
бири эканлиги таъкидланди.

Тадбирда сўзга чиққан туман 
маслаҳати котиби Н. Қўйбаға-
ров, туман фахрийлар кенгаши 
раиси А. Шинғисбаев ва бошқа-
лар халқимиз турмуш фаровон-
лигини юксалтириш борасидаги 
ишлар самарадорлигини янги 
босқичга кўтариш давлатимиз 
ва партиянинг дастурий вази-
фалари дан бири эканлигини 
баён қилишди.

Тадбир доирасида ёшлар 
сиёсатига оид китоблар кўргаз-
маси ва “Оламни китоб орқали 
танийман” номли танлов ўтка-
зилди.

                
А. АБДУФАТТОҲ.

М а м л а к а т и м и з д а  Қ о -
зо ғистон Республикасининг 
“2019-2025-йилларда сайёҳлик 
индустриясини ривожлантириш 
Давлат дастури” муваффақият-
ли амалга оширилмоқда. Ўтган 
даврда Қозоғистон сўнгги йил-
ларда сайёҳлар учун машҳур 
манзилга айланди, буни Амери-
канинг нуфузли Travel+Leisure 
журнали каби йирик нашрларда 
Қозоғистондаги сайёҳлик мас-
канлари ҳақида кенг кўламли 
қўлланма чоп этди. Халқаро 
сай ёҳлик ва меҳмондўстлик 
университетида тадқиқот мар-
кази очилди. Туркистон – Шим-
кент –   Тошкент тезюрар темир 
йўлини ишга туширишга та-
йёргарлик кўрилмоқда. Ҳордиқ 
чиқаришга мўлжалланган дам 
олиш марказлари, мажмуалар, 
сўлим масканлар барпо этил-
моқда. Тўлебий туманида йил 
бўйи сайёҳларга хизмат кўрса-
тадиган халқаро даражадаги 
тоғ-чанғи курорти барпо этил-
моқда. “Қасқасу” сайёҳлик ва 
дам олиш мажмуаси ҳудудида 
бир қанча меҳмонхона, ресто-
ранлар, осма йўл ва сарҳовуз 
қуриш режалаштирилган. 

Мажмуа тўлиқ ишга туши-
рилгач, йилига 120 минг на-
фарга яқин дам олувчи қабул 
қилиниб, 2 мингдан зиёд киши 
иш билан таъминланади.

Туманда жами дам олувчи-
ларга хизмат кўрсатиш ўрин-
лари сони 194тага етди. Шу-
нингдек, йил бошидан буён 
умумий қиймати 1,2 миллиард 
тенге бўлган тўртта сайёҳлик 
иншооти очилди. Бугунги кунда 
сайёҳлик соҳасини ривожлан-
тириш ва сармоя жалб этиш 
мақсадида Бургулик, Оқмас-
жид, Қасқасу қишлоқларида ту-
ристик-рекреацион ҳудудларни 
ривожлантириш режаси ишлаб 
чиқилмоқда. 

Суҳбатдошимиз “Сайрам – 
Өгем” сайёҳлик ташкилоти раи-
си Алихан Абдешов соҳани 
янада ривожлантириш бораси-
даги фикр-мулоҳазалари билан 
ўртоқлашди.

– Сайёҳлик турини кўпайти-
риш, бунда зиёрат, археологик, 

экологик, этно, ишбилармон-
лик, спорт, қандолатчилик, тиб-
бий, таълим ва илмий туризмни 
ривожлантириш, янги сайёҳлик 
йўналишларини ишлаб чиқиш 
муҳим аҳамиятга эга. Туман-
ларнинг географик жойлашуви, 
ихтисослашуви, тарихи, им-
кониятлари ва бошқа муҳим 
жиҳатлари ўрганилиб, ташки-
лотимиз томонидан тавсиялар 
ишлаб чиқилди. Сайёҳларга 
туяда ҳаяжонли саёҳат қи-
лиш ва қадимги харобаларини 
зиёрат қилиш, моторли қа-
йиқда сайр қилиш, маҳаллий 
фольклор куй-қўшиқларини 
тинглаш имкониятини яратиб 
беришимиз керак. Лекин энг му-
ҳими – тозалик. Президентимиз 
Қасим-Жўмарт Тўқаев бу ма-
салага бежиз устувор аҳамият 
қаратмади. Халқимиз орасида 
табиат бойликларига нисбатан 
эгасизлик руҳияти, бефарқлик, 
эътиборсизлик ҳамон ҳукмрон. 
Албатта, табиатга бу ўз таъ-
сирини кўрсатмоқда, экологик 
вазият ёмонлашишига олиб 
келмоқда.

Жаҳон соғликни сақлаш хал-
қаро ташкилотининг хулоса-
ларига кўра, атроф-муҳитни 
муҳофаза қилиш муаммоси 
долзарблиги жиҳатидан ядро 
уруши хавфини бартараф этиш 
билан бир қаторда турар экан.

Шаҳар ва қишлоқларда бел-
гиланмаган жойларда, ариқ ва 
зовурларда, уларнинг қирғоқ-
ларида уй-рўзғор чиқиндилари, 

овқат қолдиқлари тўпланиб қо-
лиши оқибатида чивин ва паш-
шалар кўпайиб бораётганини, 
касалликларнинг тарқалишига 
замин яратилаётганини эъти-
борга олиб, махсус тадбирлар-
ни амалга ошириш зарур.

Маиший чиқиндиларни хал-
тачаларга йиғиб қўйиш ва 
қатъий тартибда, белгиланган 
вақтда олиб чиқиб кетиш, мах-
сус жойларда чиқиндихоналар 
ташкил қилиб, уларни турларга 
ажратиб, тегишли чораларни 
кўриш ва хонадонлардаги ах-
лат қаерга чиқарилаётганини 
назоратга олиш лозим.

Албатта, табиат муҳофаза-
сига оид тадбирларни ўтказиш-
га давлат бюджетидан ташқа-
ри, жамоатчилик жамғарма-
лари, корхоналар, тадбиркор-
ларнинг хайрия маблағларини 
жалб қилиш йўлларини излаб 
топиш даркор.

Ота-боболаримиз азалдан 
табиат эҳсонларининг, ернинг, 
сувнинг қадрига етишган, эко-
логик вазиятни сақлаб туришга, 
соя-салқин жойларни ташкил 
этишга аҳамият беришган.

Ёшлик чоғимизда уйда, мак-
табда сувга чиқинди ташлаш 
у ёқда турсин, ҳатто сувга 
тупурма – гуноҳ бўлади, деб 
тарбиялашган. Дарахтларга 
шикаст етказишни, гулзорларни 
топташни ҳам гуноҳ деб тушун-
тиришган.

Табиатнинг улкан инъоми 
бўлган ноннинг увоғи ерга туш-

ган бўлса, уни олиб, ўпиб, манг-
лайга суртиб инсон оёғи тег-
майдиган жойга қўйишимизни 
уқтирганлар.

Инсон қадами етмаган ман-
зиллар деб ўйлаб келаётган 
жойларингиз одамлар томо-
нидан турли чиқиндилар би-
лан ифлослантирилганлигини, 
ўсимлик дунёсига қирон кел-
тирилганлигини кўриб хуноб 
бўласиз, виждонингизни титроқ 
босади, ақл идрокингизда ўз-
гариш пайдо бўлади. Ўз-ўзидан 
бундай ҳолатларга қарши ку-
рашувчан, табиатни муҳофаза 
қилишга интилувчан инсонга 
айланасиз, атрофдагиларга, 
табиатга нисбатан лоқайд бўл-
масликни тарғиб қилишга аҳд 
қиласиз. Бетакрор манзилларга 
эга бўлган Ақсу-Жабағли ҳуду-
дини асл ҳолида сақлашнинг, 
табиат сирларини аҳолига, ёш-
ларга, сайёҳларга етказишнинг 
энг самарали усули – экоту-
ризмни ривожлантириш.

Экотуризм соғломлаштириш 
ва табиатни идрок этиш мақ-
садларини кўзда тутган ҳолда 
 одамларга куч ва бардамлик 
бахш этади. 

Экологик туризмни ва табиат 
мухофазасини бир-биридан 
ажратган ҳолда тасаввур қи-
либ бўлмайди, улар бир-бири-
ни тўлдириб туради, экологик 
муҳитни яхшилашга хизмат 
қилади.

А. АБДУФАТТОҲ.         

Обидалар ободлиги – 
қалбимизнинг қўридан

Маълумки, мамлакатимизда кўкламдан буён “Тоза Қозоғистон” миллий экологик тад-
бири давом этмоқда. Бу бунёдкорлик ташаббус халқни бирлаштирди. Бир неча ой мобай-
нида “Тоза Қозоғистон” тадбирида 3 миллионга яқин фуқаро иштирок этди. Юз минглаб 
уйларнинг ҳовлилари тозаланди. 1 миллион тоннадан ортиқ чиқинди тўпланди. Ана 
шундай хайрли тадбирлар туфайли жамиятда янгича маданият, янгича ижтимоий ах-
лоқ шаклланмоқда. Буни ҳақиқий ватанпарварлик ва юртга ғамхўрлик деб аташ мумкин. 
Миллатнинг янги сифати ана шундай аниқ тадбирлар орқали шаклланади. Бу муваққат 
тадбир эмас, ушбу муҳим лойиҳа йил бўйи давом этиши даркор. Очиғини айтсак, айрим 
масъулиятсиз фуқаролар ҳамон табиат, кўчаларни ифлослантиришмоқда. Бундай ким-
саларнинг қилмишлари қонун доирасида бартараф этилиши жоиз. Бир сўз билан айтган-
да, атроф-муҳит тозалиги ҳар бир инсоннинг кундалик одатига айланмоғи жоиз.

Қасим-Жўмарт ТЎҚАЕВ.
“Адолатли Қозоғистон: қонун ва интизом, 

иқтисодий тараққиёт, ижтимоий некбинлик”.

Ислоҳотларнинг, ўзгаришларнинг 
самарали амалга оширилиши барча-
мизнинг бирлигимизга, ватанпарвар-
лигимизга ҳамда фуқаровий масъулия-
тимизга боғлиқ.

 Қасим-Жўмарт ТЎҚАЕВ.

ИСЛОҲОТЛАР 	 ХАЛҚ 
ФАРОВОНЛИГИ УЧУН

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.

Кентов, Сўзоқ – Рўзиохун МАДАЛИЕВ. +7708-824-20-97.

Қазиғурт – Хуршид ҚЎЧҚОРОВ. +7701-447-37-42.

Сайрам – Зокиржон МЎМИНЖОНОВ. +7702-278-96-90

Тулкибош – Мунира САЪДУЛЛАЕВА. +7747-144-60-71.

Жетисай, Мақтаарал – Мухтабар УСМОНОВА. +7701-257-36-97

Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11000 ну с ха.«ERNUR-print» МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
2781. Навбатчи муҳаррир: Малика ЭЛТОЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Туркистон шаҳри ва Интимақ қишлоғи чегарасида жойлаш-
ган таълим даргоҳи – театршунос олим Аширбек Сиғай номи-
даги умумтаълим мактабига ташриф буюрдик. 

Ушбу мактабга тажрибали муаллим Мереке Алиева раҳбар-
лик қилади. Кутубхона ходимлари Дамира Жуманова ва Замира 
Утеповалар билан мулоқотда бўлдик. 16 нусха газета олаётган 
мактаб маъмуриятига обунани уюшқоқли ташкил этиш хусусидаги 
таҳририят мактубини тақдим этдик.

Ш. МАДАЛИЕВ.

Суратда: учрашувдан лавҳа.
Муаллиф тасвири.

ТЕАТРШУНОС ОЛИМ А. СИҒАЙ
НОМИДАГИ МАКТАБДА 

Сайрамлик жаҳонгашта сайёҳ, таниқли ижодкор, фахрий 
устоз Анвар Сайрамий яқинда иккинчи бор ҳаж сафарини 
адо этди. Ушбу сафарга Анвар ака яхши ният қилиб, уч тилда 
нашр қилинган китобларини ҳам олиб борди.

– Сафар чоғида Макка шаҳрида истиқомат қилувчи ҳамюрт-
ларимиз билан дийдорлашиш ва танишиш насиб этди, – дейди 
Анвар Пардабеков. – Китобларимни бугунги кунда тақдир тақо-
зоси билан Арабистонда ҳаёт кечираётган ҳамюртларимга совға 
қилишга қарор қилдим. Ўзбек тилидаги “Сахий инсонлар саховати” 
китобини “Navazi Nowers” меҳмонхонасида дўкондорлик қилаётган 
асли туркистонлик Нафиса Каримовага, қозоқ тилидаги “Жомарт 
жандардың жайсандығы” китобини эса яна бир қозоғистонлик бо-
вурим Булат Нуржанулига туҳфа қилдим. 

Таъкидлаш жоиз, бундан ташқари яна бирқанча китобсеварлар 
ҳам Анвар Сайрамийнинг асарларидан баҳраманд бўлишди.

Муқаддас Маккаи Мукаррамага қадами етган Анвар аканинг са-
фарномалари йиллар давомида кўплаб муштарийларга маънавий 
озуқа бериши шубҳасиз. 

З. МЎМИНЖОНОВ.
Тасвирда: Анвар Сайрамий ҳамюртимиз Булат Нуржанулига 

китобини туҳфа қилмоқда.

АНВАР САЙРАМИЙНИНГ КИТОБЛАРИ 
МАККАИ МУКАРРАМАДА!

Сайрам туман таълим муассасаларида ўқувчиларнинг 
ота-оналари билан учрашувлар уюштирилмоқда. Мақсад – 
ўсмирларни ножўя хатти-ҳаракатлардан муҳофаза қилиш, 
ҳуқуқбузарлик ва эрта ҳомиладорликнинг олдини олиш, 
фарзанд тарбиясида ота-онанинг масъулиятини оширишдир. 
Жумладан, ота-оналар фарзандларининг дарсларни ўзлашти-
риши, бўш вақтларидан унумли фойдаланиши, уяли телефон 
ва ижтимоий тармоқларда нималарни кўраётганини назорат 
қилишлари зарур.

Яқинда “Кавсар-Булақ ўрта мактаби” ва Қорамурт қишлоғидаги 
6-сонли мактабда “Боланинг келажаги – тўғри йўналишда" мав-
зуида учрашув уюштирилди.

Ишчи гуруҳ таркибига зиёлилар, жамоат фаоллари, туман мас-
лаҳати депутатлари, “Ёшлар имконият маркази” ҳамда таълим 
бўлими ходимлари киритилган. Гуруҳ аъзоси А. Маннонов ота-она-
ларнинг мажбуриятлари ва вазифалари ҳақида фикр юритди.

– Бугунги кунда фарзанд тарбиясининг муваффақияти ота-
оналар ҳамкорлиги, оила аъзоларининг ўзаро муносабатлари ва 
мақсадлар бирлигига боғлиқ. Бунинг учун ота-оналар фарзанд-
ларининг хулқ-атворига эътибор қаратиб, зарур фазилатларни 
шакллантириши зарур. Оилада тарбиявий ишлар билан шуғулла-
ниш учун, аввало, ота-оналар ўзларининг ҳаёти ҳамда меҳнатини, 
шунингдек, фарзандларининг фаолияти ва дам олишини тўғри 
ташкил этишлари жоиз. Зеро, фарзандларимизни аждодларимиз 
анъаналарига содиқ ватанпарвар инсон сифатида тарбиялаш  
барчамизнинг бурчимиздир...

З. АҲМАДЖОНОВ.

Маориф

ФАРЗАНД ТАРБИЯСИ 
ВА ОТА-ОНА

Шимкент шаҳри Бодомор-
ти даҳасида “Тегирмон”, 
“Чойхона” автобус бекатла-
ри бор. Шу номлар қаердан 
келиб чиққан, бир вақтлар 
шу ҳудудларда ҳақиқатан 
ҳам тегирмон ва чойхона 
бўлганми, уларни кимлар 
барпо этган? Шу саволларга 
жавоб излаб, маҳаллий аҳо-
лига мурожаат қилдик.

“Тегирмон” тарихи қизиқ 
экан. Ҳатто, бир вақтлар Бо-
доморти даҳасининг “юраги” 
ҳисобланган тегирмон чарх-
палаги бир хонадонда сақлан-
моқда ҳам...

– Мен ўша тарихга бевосита 
гувоҳ бўлганлардан бириман, 
– дея суҳбатини кулиб бошла-
ди Собиржон Юсуфжонов. – 
Ўша машҳур тегирмон ҳозирги 
уйимиз ўрнида бўлган (“Тегир-
мон” бекати). Отам Қоратой 
Юсуфжонов тегирмончи эди. 
Даҳамиз тарихи айнан мана 
шу тегирмондан бошланади. 
Ўтган асрнинг 50-йилларида 
ҳозирги Бодоморти (Заба-
дам) ўрнида катта ниҳолхона 
бўлган. У Бодом дарёсидан 
чиқарилган катта ариқ суви 
орқали суғорилиб турилган. 
У ерда мевали ва манзарали 
дарахт кўчатлари экилган. Ма-
ҳаллий боғбонлар эса асосан 
ҳудудга яқин манзиллардан 
келиб ишлашган. “Зелент-
рест” хўжалигига қарашли бу 
иншоот ҳақида бугунгилар 
унча билмайди. Ниҳолхона 
фаолияти тўхтатилгач, май-
дони одамларга уй-жой қуриш 
учун ер участкалари сифатида 
тақсимлаб берилди. Энди бу 
иқлим шароити яхши бўлган 
серҳосил ва серсув ерларга 
Эски шаҳар, “Химфарм” да-
ҳалари, Нариманов кўчаси, 
ҳозирги Ал-Форобий номидаги 

марказий майдондан аҳоли 
кўчиб кела бошлади. Ҳозир-
ги “Шимкент” меҳмонхонаси 
ўрнида бир вақтлар шаҳар 
аэропорти бўлган. Қизиғи, у 
ердаги самолётлар учун қўниш 
майдончасини, тақир кенглик-
ни ишчилар оддий кетмон ва 
курак ёрдамида текислашган. 
Биринчи самолётлар айнан шу 
жойдан учирилган. Ўша ердаги 
кўчалардан ҳам аҳоли кўчи-
рилган. 

Санжаров, Фаттоев, Аб-
дураупов сулолалари Бодо-
мортида қўним топган илк 
оилалардир. Юсуфжоновлар 
оиласи, яъни тегирмончиларга 
тўхталсак. Отажоним Қора-
той Юсуфжонов 1907 йили 
туғилган, УВУ қатнашчиси 
эди, онам Ҳикоят ая билан 10 
фарзандни вояга етказишган. 
Катта хонадонда Ривоят (мар-
ҳума), Араббой, Раҳим, Карим, 
Инобат (марҳума), камина Со-
биржон, Ирисали (марҳум), 
Шафоат, Комилжон, Матлуба-
лар камол топди. Мен ҳозирги 
Ю. Боласоғуний номидаги 
6-сонли мактабда, сўнг ҳо-
зирги С. Королёв номидаги 
45-сонли мактаб-гимназияда 
таҳсил олганман. Ўтган аср-
нинг 50-йилларида шаҳардаги 
илк мактаблар шулар бўлиб, 
унда ўзбек синфлари мавжуд 
эди. Оилавий шароит шундай 
бўлди, олий маълумот олиш-
дан кўра, меҳнатга кўпроқ 
берилдик. Мактабдан сўнг 
ДОСААФда ўқиб, ҳайдовчилик 
касбини эгалладим. Меҳнат 
фаолиятимни 1967 йилда “Каз-

сельэнергопроект” инсти-
тутида бошладим. Тарихи 
1937 йилдан бошланади-
ган ушбу муассаса электр 
тармоқлари ва энергети-
ка иншоотларини лойиҳа-
лаш билан шуғулланарди, 
қишлоқлар, шаҳарлар, 
вилоят марказлари ва 
саноат истеъмолчилари-
нинг электр таъминоти 
бўйича бош лойиҳаловчи-
си ҳисобланарди. Ҳозир 
ёшим 80да, 57 йилдан 
буён шу корхонада узлук-
сиз ишламоқдаман. 

Хуллас, биз кўчиб кел-
ган йиллар (1956 йил) Бо-
домортида тегирмон бор 
эди. У ариқ суви билан 
ишларди, “Горпромкомби-
нат” корхонасига қарашли 
эди. Тегирмонга шаҳар-
нинг турли жойларидан, 
айниқса, ҳозирги Қазиғурт 
туманига қарашли қиш-
лоқлардан одамлар от-
арава, ҳўкиз-арава, туяларда 
қоп-қоп юклари билан келиб, 
ун чиқаришарди. Тегирмон – у 
пайтларда истаган жойнинг 
“юраги”, марказий нуқтаси эди. 
Одамларнинг ҳаммаси шу ерга 
йиғиларди, файзли-баракали 
жой эди. Ҳалигача янги янчил-
ган буғдойнинг исини қўмсаб 
тураман, қоп-қоп оқ унлар, 
молларга ем... Тегирмон тош-
лари, тишли ғилдираклари, 
айланишлари... Соатига 40 
кило, бир кеча-кундузда эса 

1 тонна ун чиқарарди, ёрмаси 
2 тонна бўларди. Бу тегирмон 
юқорида айтганимдек, сув би-
лан ишларди, кейинроқ, яъни 
1968 йилда унга электр қув-
вати ўтказдик. Дарвоқе, даҳа-
даги Бўзариққа кичик қувватга 
эга ГЭС қурилгач, у ерда ҳам 
тегирмон пайдо бўлди. Отам 
Қоратой тегирмончи у ерда 
ҳам ишларди, ҳозирги кунда 
бу тегирмон “Қазиғурт” кичик 
туманига қарашли. 

У пайтларда Шимкент шаҳ-
рининг 8-Март кўчасида ҳам 
катта тегирмон бўларди, у 
Қўчқорота дарёси суви билан 
ишларди. “Тўштепа” дейилар-
ди бу маҳалла, унда Бековлар 
сулоласи яшаб, тегирмончи-
лик қилишарди. Эҳ, у даврда 
Қўчқоротанинг булоқ сувлари 
ниҳоятда зилол, кўпгина дард-
ларга даво эди. 

1974 йилда Бодомортида-
ги тегирмонимиз фаолияти 
тўхтади. Ўша йили катта ариқ 
суви ҳам қуриди. Шу йили во-
лидаи муҳтарамам ҳам вафот 
этган эди...

Дарвоқе, отам 1943 йилда 
урушдан ногирон бўлиб қайтса 
ҳам, тинимсиз меҳнат қилган. 
Тегирмон ёпилгунча ишлади, 
1991 йили вафот этди. У меҳ-
натни, ҳалолликни ўта қадр-
лагани учун биз – фарзанд-
ларини ҳам вақтдан унумли 
фойдаланишга ўргатди. Солиҳ 
амаллар адо этиш, катта-ю ки-
чикка бирдек меҳрибон бўлиш 
отамдан ўтган фазилатлар-
дир. 

– Бодомортига шаҳар 
марказидан кўчиб келган 
оилалар асосан нима билан 
шуғулланишарди?

– Бодом дарё бўйи бўлга-
ни учун боғ-роғлар, томорқа, 
чорва моллари аҳолининг ти-
рикчилигига айланди. Одам-
лар “Химфарм” заводи ва 
“Мой заводи” (МЖК)га қатнаб, 
ишлай бошлашди. Марказий 
кўчада чойхона, дўконлар, 
масжид пайдо бўлди. Янги 
ташкил этилган маҳаллаларни 
ободонлаштиришда ва кейин-

чалик масжид қурилишида 
бош-қош бўлган фаол фуқаро-
ларни эсламай илож йўқ. На-
зирвой Олимжонов, Тожимат 
Тўхташев, Холхўжа Йўлдошев, 
Шарифхўжа Ашурхўжаевлар-
нинг жойлари жаннат бўлсин. 
Одил Юнусметовнинг умри 
узун бўлсин. Капатурин деган 
рус киши бўларди, “Химфарм” 
заводида мансабдор эди, ўзи 
ҳарбий, полковник эди. Ўша 
одам масжид қурилишида 
бош-қош бўлди, динимизни 
қабул қилди, намоз ўқиб юрди, 
даҳамизга кўп ёрдами тегди. 
(Раҳматли Александр Ива-
нович Капатурин собиқ НКВД 
ходими бўлган, ўз вақтида 
бегуноҳ одамларга зарари 
текканидан пушаймон бўлиб, 
солиҳ амаллар қилишни ният 
қилади. Бодоморти даҳаси-
да масжид қуриш ташаббуси 
айнан у кишидан чиққан. Раҳ-
матли Шукрулло домла унга 
Хайриддин деган исм қўйган, 
у Ислом динини қабул қилиб, 
намозхон бўлади).

– Ёшингиз саксонда бўл-
са-да, кексаликни бўйнин-
гизга олгингиз келмайди-я...

– Меҳнатсиз бир кун ҳам 
тура олмайман. Серфарзанд 
оилада туғилиб-ўсдим, қола-
верса, Аллоҳнинг марҳамати 
билан хонадонимизда тегир-
мон бўлди, қут-барака бор эди. 
Ота-онамиз ўзлари роса меҳ-
наткаш одамлар бўлгани учун 
бизни ҳам меҳнатга астойдил 
ўргатишди, томорқа ва чорва-
чилик билан шуғулландик, шу 

ишларнинг ҳадисини ол-
дик. Айни кунларда уйи-
мизда қўй боқамиз. 

– Меҳнатингиз давлат 
томонидан тақдирлан-
ганми?

– 1963 йилда шаҳар-
даги 6-автобазада илк 
меҳнат фаолиятимни 
бошлаб, “ЗИЛ” ҳайдадим. 
Кейин – армия. Фрунзе 
шаҳридаги тайёргарлик-
дан сўнг, Германияга олиб 
кетишди. 3 йил давомида 
авиация полкида, взвод 
командири ўринбосари 
сифатида хизмат қилдим, 
унвоним – катта сержант. 
Бенуқсон хизматларим 
учун “УВУ Ғалабасига 
20 йил” юбилей меда-
ли билан тақдирланган-
ман (1965 й.). Қозоғистон 
электр энергияси ҳамжа-
миятининг фахрий энер-
гетигиман. “Казсельэнер-
гопроект”да (кейинги номи 

– “ЮжЭнергоПроект”) 57 йил 
ишладим. Муҳандислик-техник 
лойиҳалаштириш соҳасида 
фаолият юритадиган корхона-
даги хизматларим учун “Меҳ-
нат фахрийси” медали (1991 
й., 2015 й.), “Ардагер-энерге-
тик” кўкрак нишони, “ГОЭЛРО 
режасига – 80 йил” кўкрак 
нишони (Россия Федерацияси 
мукофоти, А. Чубайс имзоси 
билан), ЖҚВ маслаҳати фах-
рий ёрлиғи ва бошқалар билан 
тақдирланганман. 

– Бугунги кунда пиру ба-
давлат хонадон соҳибисиз...

– Аллоҳга шукр, худди шун-
дай. Рисоладагидек ҳаёт кечи-
риш, аввало, жуфти ҳалолинг-
га ҳам боғлиқ экан. 1968 йилда 
уйландим. Меҳрибон рафиқам 
Ойтўти билан 5 фарзанднинг 
ота-онаси бўлдик. Бугунги 
кунда Гулчеҳра, Султонниёз, 
Нилуфар ҳаётда ўз ўринлари-
ни топган, Барно, Гулнора қиз-
ларимни Худо раҳматига олган 
бўлсин. Чол-кампир 20 невара, 
30 чевара ардоғидамиз. Ке-
линимиз Зулфияхон, невара 
келинимиз хизматимизда, ба-
рака топишсин, илойим. 

Ҳа, Собиржон ҳожининг ҳа-
ли-ҳануз меҳнат қилишга, илм 
олишга (диний билимлар) иш-
тиёқи баланд. Қўйчиликдан 
ҳам унумли фойдаланмоқда. 
Оила ривожига улуш қўш-
моқда, кичик бўлса-да, оила-
вий тадбиркорликни даромад 
манбаи деб билади. Файзли 
хонадонида ишсиз одамнинг 
ўзи йўқ. 

Айтганча, инсофли ва хуш-
муомала маҳалла оқсоқоли-
нинг уйида эски тегирмон ту-
рибди, бу иншоотга ярим аср 
вақт ўтиб кетса-да, орадан 
қанча сувлар оқиб кетса-да, 
уни ташлаб юборишга кўзи 
қиймайди. Отахон ўқтин-ўқтин 
ўша тегирмоннинг айлани-
шини қалбан ҳис қилиб, янги 
янчилган буғдойнинг исини 
туяди, меҳрибон ота-онасини 
эслайди   ...

Н. МАВЛОНОВА.

АСРЛАРГА ТАТИГУЛИК
ЛАҲЗАЛАР ЭДИ...


